
kengash.gov.uz VII-8-30-3-49-K/25

XALQ DEPUTATLARI ZARBDOR TUMANI KENGASHINING
Q A R O R I

2025-yil 22-fevral VII-8-30-3-49-K/25 Zarbdor tumani

Hududlarni rivojlantirish hamda aholi muammolarini hal etishda xalq deputatlari
Zarbdor tumani Kengashi deputatlarining “Mahalla yettiligi” bilan o‘zaro

hamkorligini yanada kuchaytirish chora-tadbirlari to‘g‘risida

O‘zbekiston Respublikasi Oliy Majlisi Senati Kengashining 2025-yil
14-yanvardagi KQ-35-V-sonli qarori ijrosini taʻminlash hamda xalq deputatlari Zarbdor
tumani Kengashlari deputatlari va “Mahalla yettiligi”ning o‘zaro hamkorligini yanada
kuchaytirish maqsadida “Mahalliy davlat hokimiyati to‘g‘risida”gi O‘zbekiston
Respublikasi Qonunining 6- va 24-moddalariga muvofiq xalq deputatlari Zarbdor tumani
Kengashi

QAROR QILADI:

1. O‘zbekiston Respublikasi Oliy Majlisi Senati Kengashining 2025-yil
14-apreldagi KQ-35-V-sonli qarori ijro uchun qabul qilinsin.

2. Hududlarni rivojlantirishga qaratilgan dasturlar ijrosini samarali nazorat qilish
hamda mahallalardagi muammolarni hal etishda Xalq deputatlari Zarbdor tumani
Kengashi deputatlari va “Mahalla yettiligi”ning o‘zaro hamkorligini amalga oshirish
sxemasi 1-ilovaga muvofiq;

hududlarni rivojlantirishga qaratilgan dasturlar ijrosini samarali nazorat qilish
hamda mahallalardagi muammolarni hal etish bo‘yicha hamkorlik yo‘nalishlari
2-ilovaga muvofiq;

mahalliy Kengashlar deputatlari tomonidan Respublika darajasidagi muammoli
masalalarni O‘zbekiston Respublikasi Oliy Majlisi Senatiga taqdim etish sxemasi
3-ilovaga muvofiq tasdiqlansin.

3. Xalq deputatlari Zarbdor tumani Kengashi:
tegishli hududni rivojlantirishga qaratilgan dasturlar ijrosini samarali nazorat qilish

hamdamahallalardagi muammolarni hal etishga ko‘maklashish borasidamahalliy Kengash
deputatlarining “mahalla yettiligi” bilan hamkorligini 1-ilovadagi sxema asosida yo‘lga
qo‘yish;

aholi bilan muloqot jarayonida ko‘rsatilgan sektor va “mahalla yettiligi” tomonidan
taqdim etilgan muammoli masalalarning sessiyalarda muhokama qilishni yo‘lga qo‘yish;

har yili 15-fevralga qadar tuman Kengashi deputatlari tomonidan aholini qiynab
kelayotgan muammolar o‘rganilishini hamda ularni hal etish bo‘yicha takliflar
tayyorlanishini ta’minlash;



har yili 20-fevralga qadar tuman Kengashi deputatlari tomonidan taqdim etilgan
takliflarni umumlashtirib, kelgusi yil uchun ishlab chiqiladigan hududni kompleks
rivojlantirish yillik dasturida inobatga olish uchun ijro etuvchi hokimiyatga taqdim etish;

har chorakda tuman Kengashi sessiyasida hududni kompleks ijtimoiy-iqtisodiy
rivojlantirish yillik dasturi ijrosini hamda mahallalardagi muammolarni hal etish borasida
amalga oshirilayotgan ishlarni muhokama qilish;

har oyda tuman Kengashi deputatlari tomonidan Respublika darajasidagi
muammoli masalalarni 3-ilovadagi sxema asosida O‘zbekiston Respublikasi Oliy Majlisi
Senatiga taqdim etib borish;

mahalla fuqarolar yig‘ini kengashi majlisida davlat organlari vakillarining, mahalla
fuqarolar yig‘inida “mahalla yettiligi” a’zolarining hisobotlarini eshitishda tegishli
mahallaga biriktirilgan deputatning ishtirokini yo‘lga qo‘yishini ta’minlasin.

4. Tuman hokimligi:
har oy yakuni bo‘yicha hududlarni kompleks ijtimoiy-iqtisodiy rivojlantirish yillik

dasturlari ijrosi yuzasidan amalga oshirilgan ishlar to‘g‘risidagi tahliliy ma’lumotlarni xalq
deputatlari tuman Kengashiga kiritib borsin.

navbatdagi yil uchun hududlarni kompleks ijtimoiy-iqtisodiy rivojlantirish yillik
dasturlari loyihalarini ishlab chiqishga Kengash deputatlari, “mahalla yettiligi”ni jalb etsin
hamda ularning takliflarini inobatga olsin.

5. Xalq deputatlari Zarbdor tumani Kengashi deputatlari 4-ilovaga muvofiq
hududlarga biriktirilsin.

Ular zimmasiga:
bir oy muddatda biriktirilgan hududida ishlarni 1-ilovadagi sxema asosida tashkil

etish;
o‘zi biriktirilgan hududga chiqqanda mazkur qarorda belgilangan vazifalarning

sifatli tashkil etilishida tuman Kengashiga amaliy yordam ko‘rsatish, tuman sessiyasida
ishtirok etish vazifalari yuklatilsin.

6. Mahallalar uyushmasi Zarbdor tumani bo‘limi (T.Qodirov)ga mahallalardagi
muammolarni hal etishda xalq deputatlari Zarbdor tumani Kengashi deputatlari va
“Mahalla yettiligi”ning o‘zaro hamkorligini yo‘lga qo‘yish sxemasi asosida ishlarni
tashkil etish masalasini “Mahalla yettiligi” vakillari ishtirokida ko‘rib chiqish va aniq
vazifalarni belgilab olish vazifalari topshirilsin.

7. Xalq deputatlari Zarbdor tumani Kengashiga har chorakdaKengash sessiyasida
tuman Kengashi deputatlari va “Mahalla yettiligi”ning o‘zaro hamkorligini yo‘lga
qo‘yish bo‘yicha amalga oshirilayotgan ishlarni muhokama qilish hamda mas’ullarning
faoliyatiga baho berish, shuningdek, Mahalla uyushmasi tuman bo‘limi rahbarining
Mahallaning ijtimoiy-iqtisodiy muammolarini hal etish jamg‘armasi daromadlari va
xarajatlari ijrosi to‘g‘risidagi hisobotini eshitib borish vazifasi topshirilsin.

8. Mazkur qaror qabul qilinishi munosabati bilan Xalq deputatlari Zarbdor tumani
Kengashining 2024-yil 29-apreldagiVI-65-47-3-49-K/24-sonli qarori o‘z kuchini
yo‘qotgan deb hisoblansin.

9. Mazkur Qarorning ijrosini nazorat qilishni o‘z zimmamda qoldiraman.



Sessiya raisi ISROILOVA MAXFUZA
NEMATOVNA



Xalq deputatlari Zarbdor tumani Kengashining
2025-yil 22-fevraldagi

VII-8-30-3-49-K/25 -son qaroriga
1-ilova

Hududlarni rivojlantirishga qaratilgan dasturlar ijrosini samarali nazorat qilish hamda mahallalardagi muammolarni hal
etishda mahalliy Kengashlar deputatlarining “mahalla yettiligi” bilan o‘zaro hamkorligini amalga oshirish

SXEMASI

O‘rganiladigan
masalalar

O‘zbekiston Respublikasi Prezidentining farmon va qarorlari, Prezident raisligida o‘tkazilgan majlis
bayonlari,
oliy darajadagi tashriflar davomida erishilgan kelishuvlar doirasida ishlab chiqilgan “yo‘l xaritalari”;
O‘zbekiston Respublikasi Oliy Majlisi Senati hamda Senat Kengashining qarorlari;
O‘zbekiston Respublikasi Vazirlar Mahkamasining qarorlari;
Xalq deputatlari mahalliy Kengashlarining qarorlari;
Tuman hokimliklarining hujjatlari;
tashabbusli budjet jarayonida g‘olib deb topilgan loyihalar;
mahalliy Kengash deputatlarining “mahalla yettiligi” bilan o‘zaro hamkorligidagi masalalar;
“mahalla yettiligi”ning kollegial qarorlari asosida ko‘rsatiladigan ijtimoiy yordam va ajratiladigan
subsidiyalar.

O‘rganishga jalb
etiladiganlar

mahalliy Kengash deputatlari, Mahallalar uyushmasi tuman bo‘limi rahbari, tuman idora va
tashkilotlari vakillari, o‘zi saylangan okrugdagi “mahalla yettiligi” vakillari, sektor shtabi

Bosqichlar Sub’ektlar Tadbirlar Ijro muddati



1-bosqich
Xalq deputatlari
tuman Kengashi

kotibiyati

Mahalliy Kengash deputatini “mahalla yettiligi”
bilan hamkorlikni yo‘lga qo‘yish uchun u saylangan
okrugdagi hududlarga (mahallalarga) biriktiradi.

2 kun

2-bosqich
Xalq deputatlari
tuman Kengashi

kotibiyati

Tegishli ijro etuvchi hokimiyat organlarini jalb etgan
holda hududni rivojlantirishga qaratilgan dasturlar,
chora-tadbirlar, loyihalar (keyingi o‘rinlarda dasturlar)
to‘liq xatlovdan o‘tkazilishini tashkil etadi.

Har yili
25-yanvargacha

3-bosqich
Xalq deputatlari
tuman Kengashi

kotibiyati

O‘zbekiston Respublikasi Prezidenti hujjatlari, Oliy
Majlis Senati, Senat Kengashi va Hukumat qarorlari,
oliy darajadagi tashriflar davomida erishilgan
kelishuvlar doirasida ishlab chiqilgan “yo‘l xaritalari”,
hududni rivojlantirish bo‘yicha dasturlarda belgilangan
chora-tadbirlarning amalga oshirilishini manzilli
o‘rganish hamda samarali nazoratni amalga oshirish
Rejasi ishlab chiqilishini ta’minlaydi. Ushbu reja xalq
deputatlari tuman Kengashi raisi tomonidan
tasdiqlanadi (namunadagi shaklda).

“Tashabbusli budjet” jarayoni bo‘yicha xalq
deputatlari tuman Kengashi qarori bilan manzilli ro‘yxat
tasdiqlangandan so‘ng rejaga o‘zgartirish kiritiladi.

Har yili
1-fevralgacha

Manzilli ro‘yxat
tasdiqlangandan so‘ng

3 kunda

4-bosqich
Xalq deputatlari
tuman Kengashi
deputati, “mahalla

yettiligi”, sektor shtabi

Rejada belgilangan tadbirlarning o‘z vaqtida va
sifatli bajarilishi ustidan nazorat o‘rnatadi hamda amaliy
yordam ko‘rsatib boradi, vazifalarning bajarilmasligi va
ortda qolish sabablarini o‘rganadi hamda tegishli
takliflarni shakllantiradi.

Mahallalarda fuqarolar qabulini tashkil etadi hamda

Har hafta

Har oyda



“mahalla yettiligi” doirasida hal etiladigan masalalar
bo‘yicha tegishli choralarni belgilaydi.

5-bosqich
Xalq deputatlari
tuman Kengashi

deputati

O‘rganish va aholi bilan muloqot natijalari bo‘yicha
aniqlangan kamchiliklar hamda ularni bartaraf etish
bo‘yicha takliflarni mahalliy Kengash kotibiyatiga
taqdim etadi.

Har hafta dushanba
kuni

6-bosqich
Xalq deputatlari
tuman Kengashi

kotibiyati

Deputatlar tomonidan taqdim etilgan muammolar
hamda ularni bartaraf etish bo‘yicha takliflarni tegishli
komissiyalar o‘rtasida taqsimlaydi.

Kelib tushgandan
keyin 2 kunda

7-bosqich
Xalq deputatlari
tuman Kengashi

doimiy komissiyalari

Taqdim etilgan muammolarni tuman darajasidagi
mutasaddi idora va tashkilotlar vakillari bilan birgalikda
o‘rganib, hal etish choralarini ko‘radi.

O‘rganish natijalari bo‘yicha o‘z yechimini
topmagan, tuman darajasida yechiladigan muammolarni
Kengash sessiyasi muhokamasiga kiritadi.

Doimiy

8-bosqich
Xalq deputatlari
tuman (shahar)

Kengashi kotibiyati

Tegishli ijro etuvchi hokimiyat organlarini jalb etgan
holda Reja ijrosi bo‘yicha mahallalar kesimida
monitoring ma’lumotlarini tayyorlab, mahalliy Kengash
raisiga taqdim etadi.

Har oy yakuni
bo‘yicha keyingi

oyning
10-sanasigacha

9-bosqich
Xalq deputatlari
tuman (shahar)
Kengashi

Aholi bilan muloqot jarayonida ko‘tarilgan, sektor,
“mahalla yettiligi” tomonidan taqdim etilgan
muammolarni sessiya boshlanishidan oldin muhokama
qiladi.

Reja ijrosi yuzasidan tegishli idora va tashkilotlar
rahbarlarining hisobotlarini eshitadi hamda ular

Doimiy

Har chorak yakuni
bo‘yicha keyingi

oyning



faoliyatiga baho beradi.
Muammolar masalalarni hal etish bo‘yicha

qo‘shimcha choralarni belgilaydi.

20-sanasigacha

Izoh: hududga biriktirilgan xalq deputatlari tuman Kengashi deputatlari o‘zi biriktirilgan hududda mazkur tizim asosida ishlarni
tashkil etish uchun mas’ul hisoblanadi.



Xalq deputatlari Zarbdor tumani
Kengashining

2025-yil 22-fevraldagi
VII-8-30-3-49-K/25 -son qaroriga

2-ilova

Hududlarni rivojlantirishga qaratilgan dasturlar ijrosini
samarali nazorat qilish hamda mahallalardagi muammolarni

hal etish bo‘yicha hamkorlik
YO’NALISHLARI

1. Aholining ijtimoiy xizmatlardan xabardorligini oshirish bo‘yicha:
- “mahalla yettiligi” vakillari ishtirokida mahalla aholisi bilan muloqot

tashkil etish (har oyda bir marotaba fuqarolarni qabul qilish);
- “mahalla yettiligi” vakillari bilan birgalikda davlat ijtimoiy xizmatlari

mazmun-mohiyati bo‘yicha tushuntirishlar olib borish;
- mamlakatimizda amalga oshirilayotgan demokratik islohotlarning

ahamiyatini aholiga yetkazish.
2. Mahalla hududini rivojlantirish, aholi muammolarini samarali hal

etish, ijtimoiy-ma’naviy muhit barqarorligini ta’minlash, madaniy-ma’rifiy
tadbirlarni amalga oshirish bo‘yicha:

- hududni rivojlantirishga qaratilgan dastur va loyihalar, obodonlashtirish va
ko‘kalamzorlashtirish tadbirlari ijrosini nazorat qilish;

- hokim yordamchisi, yoshlar yetakchisi, xotin-qizlar faoli, profilaktika
inspektori, soliq inspektori va ijtimoiy xodimning belgilangan vazifalarni o‘zaro
hamkorlikda bajarishini yo‘lga qo‘yish;

- mahallada aholini moddiy va ijtimoiy qo‘llab-quvvatlash ishlarini tashkil
etish, kambag‘al oilalarga ajratilayotgan mablag‘larni maqsadli va manzilli
yo‘naltirish;

- Mahallaning ijtimoiy-iqtisodiy muammolarini hal etish jamg‘armasiga
qonunchilikka muvofiq jalb etilgan mablag‘lar va homiylik xayriyalaridan
maqsadli foydalanish;

- mahallada sog‘lom ijtimoiy-ma’naviy muhitni saqlash, milliy qadriyatlarni
targ‘ib qilish, madaniy-ma’rifiy tadbirlarni amalga oshirish;

- “mahalla yettiligi” ning ijtimoiy yordam va ajratiladigan subsidiyalar
to‘g‘risidagi kollegial qarorlarini belgilangan tartibda rasmiylashtirish
va asosli qabul qilish;

- mahalla hududida qonunchilik hujjatlari ijrosi ustidan jamoatchilik
nazoratini o‘rnatish, shu jumladan, ta’lim, tibbiy xizmat, sport, savdo va xizmat
ko‘rsatish qoidalariga rioya etilishini nazorat qilish.

3. Mahallada tadbirkorlikni rivojlantirish, aholi bandligini ta’minlash
va kambag‘allikni qisqartirish bo‘yicha:



- mahallada tadbirkorlikni rivojlantirish, aholining tadbirkorlik
tashabbuslarini qo‘llab-quvvatlash maqsadida kredit va subsidiyalar ajratilishida
ko‘maklashish, bu borada tijorat banklari bilan hamkorlikda ishlash;

- kichik ishlab chiqarish va xizmat ko‘rsatish bo‘yicha loyihalarni amalga
oshirishga to‘siq bo‘layotgan muammolarni hal etish;

- o‘zini o‘zi band qilish faoliyatini boshlamoqchi bo‘lgan ishsiz, shu
jumladan, “Temir daftar” va “Ayollar daftari”ga kiritilgan fuqarolarga faoliyatini
boshlash uchun belgilangan mezonlarga asosan subsidiyalarni to‘g‘ri ajratish
(tomorqa yer egalariga yengil konstruksiyali issiqxonalar o‘rnatish, sug‘orish
vositalarini xarid qilish, urug‘liklar va ko‘chatlar sotib olish va boshqa asbob-
uskunalar);

- aholi bandligini ta’minlash;
- mahallada “Kambag‘allikdan farovonlik sari” dasturida belgilangan

vazifalar, kambag‘allikni qisqartirish bo‘yicha maqsadli ko‘rsatkichlar ijrosini
ta’minlash;

- mehnat migratsiyasidan qaytgan shaxslarga reintegratsiya yordami
ko‘rsatish va ularning bandligini ta’minlash.

4. Xotin-qizlarni har tomonlama qo‘llab-quvvatlash, bilim
va ko‘nikmalarni egallashda ularga ko‘maklashish va rag‘batlantirish
bo‘yicha:

- xotin-qizlar bandligini ta’minlash, oilaviy va xususiy tadbirkorlikka keng
jalb etish, kreditlar ajratilishiga ko‘maklashish;

- xotin-qizlarni hudud drayveridan kelib chiqqan holda mehnat bozorida
talab yuqori bo‘lgan kasb-hunar va tadbirkorlik ko‘nikmalariga o‘qitish;

- xotin-qizlar o‘rtasida reproduktiv salomatlik qoidalarini, sog‘lom turmush
tarzini keng targ‘ib qilish, sport tadbirlariga jalb etish;

- “Ayollar daftari”dagi xotin-qizlarga belgilangan mezonlar asosida
ijtimoiy-huquqiy, psixologik va moddiy yordam ko‘rsatish, uy-joy uchun
subsidiyalar ajratish;

- tazyiq va zo‘ravonlikka nisbatan murosasizlik muhitini yaratishda faol
ishtirok etish.

5. Yoshlarni har tomonlama qo‘llab-quvvatlash va ularning ijtimoiy
faolligini yanada oshirish bo‘yicha:

- “Yoshlar daftari”ga kiritilgan yoshlarga belgilangan mezonlar asosida
moddiy yordam, tadbirkorlik faoliyatini boshlash va o‘zini o‘zi band qilish uchun
subsidiyalarni to‘g‘ri ajratish (asbob-uskunalar, mehnat qurollari, urug‘lik va
ko‘chatlarni xarid qilish va boshqa);

- yoshlarni kasb-hunar va tadbirkorlik ko‘nikmalariga o‘qitish, o‘qitish
kurslari xarajatlarini qoplash;

- yoshlarning ishga joylashishiga ko‘maklashish;
- yoshlar o‘rtasida turli madaniy-ma’rifiy hamda sport tadbirlari tashkil etish;
- “Yoshlar daftari”ga kiritilgan professional va oliy ta’lim muassasalarida

ta’lim olayotgan yoshlarning to‘lov-kontrakt summasining bir qismini to‘lab
berish.



6. Mahallada huquqbuzarliklarning oldini olish, jamoat tartibini
saqlash bo‘yicha:

- mahallada huquqbuzarliklarning oldini olish, jamoat tartibini saqlash va
xavfsiz muhitni ta’minlash;

- mahalla hududida kriminogen vaziyat barqarorligini ta’minlash,
huquqbuzarliklarni aniqlash va ularga barham berish bo‘yicha qonunchilikda
belgilangan chora-tadbirlarni amalga oshirish;

- aholi, ayniqsa, yoshlar va voyaga yetmaganlar o‘rtasida huquqbuzarliklar
profilaktikasini amalga oshirish;

- voyaga yetmaganlar va yoshlarni Vatanga muhabbat, milliy
va umuminsoniy qadriyatlarga hurmat ruhida tarbiyalash, terrorizm, ekstremizm,
zo‘ravonlik va shafqasizlik g‘oyalaridan himoyalashga yo‘naltirilgan ishlarni
amalga oshirish.

7. Aholini ijtimoiy muhofaza qilish, davlat tomonidan ko‘rsatiladigan
ijtimoiy xizmatlar sifatini oshirish bo‘yicha:

- aholining ijtimoiy xizmat va yordamlar, shuningdek, ijtimoiy ish faoliyati
haqida xabardorligini oshirish;

- ijtimoiy himoyaga muhtoj shaxslarga ijtimoiy xizmat va yordamlar
ko‘rsatishni tashkil qilish;

- ijtimoiy himoyaga muhtoj shaxs nomidan ijtimoiy xizmat va yordamlardan
foydalanish uchun so‘rovnoma (ariza) kiritish;

- ichki resurslarni, shu jumladan ijtimoiy qo‘llab-quvvatlash bo‘yicha
ko‘ngillilarni (qarindoshlar, qo‘ni-qo‘shnilar, ko‘ngillilar, homiylar) ijtimoiy
xizmat va yordamlar ko‘rsatishga jalb qilish hamda ularning bu boradagi
faoliyatini muvofiqlashtirish;

- aholiga davlat tomonidan kafolatlangan ijtimoiy xizmat va yordamlar
to‘g‘risida, shuningdek, aholining mazkur xizmatlardan foydalanishga bo‘lgan
huquqlari bo‘yicha tushuntirish berish.

8. Mahalliy budjet daromadlari barqarorligini ta’minlash bo‘yicha:
- tadbirkorlarga soliq xizmatlarini ko‘rsatish, hududdagi imkoniyatlarni

ishga solish, soliq bazasini kengaytirish, soliqlarni undirish va mahalla
budjetining daromadini shakllantirish;

- tadbirkorlik faoliyatini qonuniylashtirish hamda o‘zini o‘zi band qilgan
fuqarolarning kichik biznes toifasiga o‘tishiga amaliy yordam ko‘rsatish;

- norasmiy bandlikni qisqartirish bo‘yicha tegishli choralarni amalga
oshirish;

- aholining, tadbirkorlarning qonunchilik hujjatlarida belgilangan soliq
imtiyozlarini haqida xabardor qilish.



Xalq deputatlari Zarbdor tumani Kengashining
2025-yil 22-fevraldagi

VII-8-30-3-49-K/25 -son qaroriga
3-ilova

Mahalliy Kengashlar deputatlari tomonidan Respublika darajasidagi muammoli masalalarni
O‘zbekiston Respublikasi Oliy Majlisi Senatiga taqdim etish

SXEMASI

Bosqichlar Subektlar Tadbirlar Ijro muddati

1-bosqich Xalq deputatlari tuman
Kengashi kotibiyati

Mahalliy Kengash deputatlarining yuqori
darajada hal etiladigan muammoli masalalar
hamda ularni hal etish bo‘yicha takliflarini
viloyat Kengashiga kiritadi.

Har oyning yakuni bilan
keyingi oyning
5-sanasigacha

2-bosqich Xalq deputatlari tuman
Kengashi kotibiyati

Kiritilgan muammoli masalalar hamda ularni
hal etish bo‘yicha takliflarni dastlabki tarzda
ko‘rib chiqish uchun tegishliligi bo‘yicha doimiy
komissiyalarga taqdim etadi.

Kelib tushgan kundan
e’tiboran
2 kun

3-bosqich Xalq deputatlari tuman
Kengashi doimiy komissiyalari

Taqdim etilgan muammoli masalalarni
mutasaddi idora va tashkilotlar vakillari bilan
birgalikda o‘rganadi, muhokama qiladi hamda
hal qilish choralarini ko‘radi.

Muhokama yakunlari bo‘yicha respublika
darajasida hal etiladigan muammoli masalalar

Kelib tushgan kundan
e’tiboran
1 hafta



yuzasidan takliflarni kotibiyatga taqdim etadi.

4-bosqich Xalq deputatlari tuman
Kengashi kotibiyati

Respublika darajasida hal etiladigan
muammoli masalalar bo‘yicha takliflarni tuman
hokimligi bilan birgalikda ko‘rib chiqib, viloyat
Kengashiga Kengash raisining imzosi
bilan kiritadi.

Har oy yakuni bo‘yicha
keyingi oyning

10-sanasiga qadar



Xalq deputatlari Zarbdor tumani
Kengashining

2025-yil 22-fevraldagi
VII-8-30-3-49-K/25 -son qaroriga

4-ilova

Xalq deputatlari tuman Kengash deputatlarining tegishli saylov okruglaridagi
mahallalarga biriktirilishi

R O‘ Y H A T I

№ Familiyasi, ismi
va otasining ismi Lavozimi Biriktirilgan MFY nomi

ZARBDOR TUMANI
1. Aralov Anvar

Mamadaliyevich
Zarbdor tumani 21-sonli

maktab direktori Navro‘z va Do‘stlik MFY

2. Uskanov Jasur
Islom o‘g‘li

O‘zbekiston Ekologik partiyasi
Zarbdor tuman Kengashi raisi Shodlik MFY

3. Gaipov Murtaz
Abduazimovich Xususiy tadbirkor

Yangiobod va
Tozaurug‘ MFY, Nihol

massiv
4. Umurzakov Zafar

O‘tkirovich
Zarbdor tumani kasb-hunar

maktabi direktori Navoiy MFY

5.
Xodjikulov
Sahobiddin

Sirojiddinovich

Zarbdor tumani fermer, dexqon
xo‘jaliklari va tomorqa yer

egalari Kengashi raisi
Yangihayot MFY

6.
Allayarov
Islomiddin

Shukurullayevich
Zarbdor tumani

22-sonli maktab direktori Lalmikor MFY

7. Ochilova Dilrabo
Ravshan qizi

O‘zbekiston “Adolat” sosial
demokratik partiyasi Zarbdor
tumani Kengashi raisi, 3-
umumta’lim maktabi

o‘qituvchisi

Oybek MFY

8.
Sarimova
Marg‘uba

Xamdamovna

Zarbdor tumani “Tinchlik”
mahalla fuqarolar yig‘ini xotin-
qizlar faoli, O‘zbekiston Milliy
tiklanish demokratik partiyasi
Zarbdor tuman Kengashi raisi

Nurobod MFY

9.
Xudoyarova
Gulzoda

Fayzullayevna
Xalq deputatlari Zarbdor tuman
Kengashi kotibiyati mudiri

Mustaqillik va Tinchlik
MFY

10. Kadirov Tulkin
Yadgarovich

O‘zbekiston mahallalari
uyushmasi Zarbdor tumani

bo‘limi boshlig‘i
Oqbuloq MFY va Baxt

qishlog‘i

11. Isroilova Maxfuz
a Ne’matovna

Zarbdor tumani maktabgacha
va maktab ta’limi bo‘limi Sharq yulduzi MFY



umumiy o‘rta ta’lim
muassasalarida sog‘lom

ovqatlantirishni tashkil etish
bo‘yicha ekspeditori

12.
Keldibekova
Sanobar

Abduraxmonovna
Zarbdor tumani “Adirobod”
mahalla fuqarolar yig‘ini raisi

Adirobod MFY va
Afrosiyob aholi punkti

13. Sarimsoqov
Furqat O‘rolovich

Yoshlar ishlari agentligi
Zarbdor tumani bo‘limi

“Yangikent” mahallasi yoshlar
yetakchisi

Yangikent MFY va
Oltinko‘l aholi punkti

14.
Karabekova
Buvsara

Razakovna

Zarbdor tumani “Fidokor-
Firdavs” fermer xoʻjaligi

rahbari
Nurafshon MFY va Keriz

aholi punkti

15.
Kuchiboyev
Dilshod

Allaberdiyevich
Zarbdor tumani “Andijon”

mahalla fuqarolar yigʻini raisi
Andijon MFYning Andijon

va Juvonsiyroq aholi
punktlari

16.
Xojimurotov
Farxodjon
Furqatovich

Zarbdor tumani “Farxod asl
sabzavotlari” fermer xoʻjaligi

rahbari

Yoshlik MFY va
Toshkesgan MFYning bir

qismi
17. Xojibekov Xatam

Tursunboyevich
Zarbdor tumani “Bek-Tursun
ota” fermer xo‘jaligi raisi Oqar va Navbahor MFY

18. Mamato‘rayev
Olim Axmatovich

Zarbdor tuman tibbiyot
birlashmasi jarrohlik bo‘limi

mudiri
Toshkesgan MFY

19. Mullajonov Zokir
Kamolovich

Zarbdor tumani “Inson”
ijtimoiy xizmatlar markazi

rahbari
Taraqqiyot MFY


